
Expediente. N2 RSCTG 24/2022

ASUNTO: Resolucion da Comision da Transparencia de Galicia na reclamacion
presentada ao amparo da disposicion adicional quinta da Lei 1/2016, do 18 de
Xaneiro, de transparencia e bo goberno

Vista a reclamacion presentada por_ en representacion

, mediante escrito do 17 de febreiro de 2022, e considerando os antecedentes e
fundamentos xuridicos que se especifican a continuacion, a Comision da Transparencia na
sesion celebrada o dia 29 de marzo de 2022, adopta a seguinte resolucion:

ANTECEDENTES

Primeiro. _, en representacion _ presentou,
mediante escrito con entrada no rexistro do Valedor do Pobo o 17 de febreiro de 2022, unha
reclamacion ao amparo do disposto na disposicion adicional quinta da Lei 1/2016, do 18 de
xaneiro, de transparencia e bo goberno, contra a desestimacion por silencio administrativo da

sua solicitude de acceso ante o Concello de Ourense ao Expediente da Policia Local
en relacion coas terrazas dos distintos locais das ruas
I o cito

Concello.

O reclamante indicaba que a solicitude dirixiuse a Policia Local que lles remitiu & concelleria
de Comercio, sen que tras ter dirixida a solicitude a departamento, obtivera resposta.

O representante acreditou a sua representacion a solicitude da Comision da Transparencia
mediante a presentacion de certificacion da Secretaria acreditando a presidencia da

Asociacion, copia do DNI do representante, copia dos estatutos _, e copia da
modificacion da Xunta Directiva.

Segundo. Con data do 23 de febreiro de 2022 déuselle traslado da documentacion achegada
polo reclamante ao Concello de Ourense para que, en cumprimento da normativa de
transparencia, achegase informe e copia completa e ordenada do expediente.

A recepcidn da solicitude pola administracion foi o 25 de febreiro de 2022.

Terceiro. Con datado 11 de marzo de 2022 Concello de Ourense contesta a peticidn remitindo
o informe e o expediente instruido.

Neste informe, en resumo, indicase que o Concello non deu resposta expresa 4 solicitude, nin
realizou ningln trdmite ao respecto por sobrecarga de traballo do Negociado de Comercio.

A informacidn a que se refire a solicitude consiste nunha serie de informes (un total de 21) da
Policia Local, emitidos entre o 16 de xaneiro e o 14 de febreiro de 2017, relativos & situacion
das terrazas de veladores de 21 establecementos de hostaleria emprazados en distintas ruas
do casco histérico da cidade e ao seu axuste 4 normativa aplicable das licenzas concedidas.

Considera o informe que en principio, a informaciéon non supera os limites ao dereito de
acceso, polo que procederia conceder o acceso, previa disociaciéon dos datos persoais contidos
e previo tramite de audiencia aos interesados, xa que a informacidn solicitada poderia afectar
a dereitos ou intereses dos titulares das licenzas de terrazas de veladores dos
establecementos afectados, polo que o Concello procedera, & maior brevidade posible, a
iniciar a tramitacion da solicitude mediante a comunicacion aos titulares do tramite de
audiencia.

FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso a informacion publica
e bo goberno, de caracter bdasico na suUa practica totalidade, establece que contra toda
resolucidon expresa ou presunta en materia de acceso a informacién, podera interpofierse
unha reclamacién ante o Consejo de Transparencia y Buen Gobierno, con caracter potestativo
e previa a sUa impugnacién en via contencioso-administrativa. Esa mesma lei, na sua
disposicion adicional cuarta, establece que a resolucién da reclamacion prevista no artigo 24
correspondera, nos supostos de resolucidns ditadas polas Administracidons das Comunidades
auténomas e o seu sector publico, e polas Entidades Locais comprendidas no seu ambito
territorial, ao érgano independente que determinen as Comunidades Auténomas.

O artigo 28 da Lei 1/2016, do 18 de xaneiro, de transparencia e bo goberno, establece que
contra toda resolucién expresa ou presunta en materia de acceso a informacion publica,
podera interponerse unha reclamacién ante o Valedor do Pobo, correspondendo 4 Comisidn

da Transparencia, de acordo co disposto no artigo 33, a resolucién das devanditas
reclamacions.

A disposicion adicional quinta da lei establece que resolver esas reclamacidns corresponder3,
no suposto de resolucidns ditadas polas entidades locais de Galicia, ao Valedor do Pobo, ao
gue se adscribe a Comisidn da Transparencia, que por tanto é a competente para resolver.

Segundo. Procedemento aplicable

O artigo 28.3 da citada Lei 1/2016 establece que o procedemento de reclamacion axustarase
ao previsto nos paragrafos 2, 3, e 4 do artigo 24 da Lei 19/2013, que establece que as
reclamaciéns contra resoluciéns en materia de acceso & informacion, que ten cardcter
potestativo e previo & impugnacién en via contencioso-administrativa, axustardn a sua
tramitacidon ao disposto na lexislacién de procedemento administrativo comun en materia de
recursos.

Terceiro. Dereito de acceso a informacion publica

A Lei 1/2016, do 18 de xaneiro, recofiece no seu artigo 24 o dereito de todas as persoas a
acceder a informacién publica, entendida esta como os contidos ou documentos, calquera
que sexa o seu formato ou soporte, que consten en poder dalgin dos suxeitos incluidos no
ambito de aplicacion desta lei e que fosen elaborados ou adquiridos en exercicio das suas
funcions, do mesmo xeito que a definicion contida no artigo 13 da Lei estatal 19/2013 que ten
caracter basico.

O concepto de informacidn publica e o dereito de acceso & mesma configuranse de forma
ampla tanto na normativa autonédmica como na estatal. Os titulares do dereito son todas as
persoas, sen que o solicitante estea obrigado a motivar a sla solicitude de acceso a
informacién (art. 26.4 Lei 1/2016, do 18 de xaneiro).

O obxecto da Lei 19/2013, é ampliar e reforzar a transparencia da actividade publica e regular
e garantir o dereito de acceso a informacion relativa a aquela actividade (art. 1). No seu
preambulo sinala que a transparencia, o acceso a informacién publica e as normas de bo
goberno deben ser os eixos fundamentais de toda accién politica e sé cando a accién dos
responsables publicos sométese a escrutinio, cando os cidaddns poden cofiecer como se
toman as decisiéns que lles afectan, como se manexan os fondos publicos ou baixo que
criterios actlan as nosas instituciéns podese falar do inicio dun proceso no que os poderes
publicos comezan a responder a unha sociedade que é critica, esixente e que demanda
participacién dos poderes publicos.

Pola sua banda, a Lei galega 1/2016, sinala na sua Exposicién de Motivos que a crecente
esixencia cidada de control publico da actuacién das administracidons aconsella a aprobacion
dunha norma que supera os anteriores estandares e que se concreta nun texto legal que
establece esixencias engadidas de transparencia e acceso a informacién publica.

Cuarto. Prazo para a interposicion do recurso

O artigo 28.3 da Lei 1/2016, establece que o procedemento das reclamacions fronte as
resolucidons en materia de acceso a informacion publica axustarase ao previsto no artigo 24
da Lei 19/2013.

O artigo 24 da Lei 19/2013 establece que fronte a toda resolucion expresa ou presunta en
materia de acceso a informacidon poderd interpofierse unha reclamacidon con cardcter
potestativo e previo 4 sla impugnacion na via contencioso-administrativa.

Esta reclamacién interpofierase no prazo dun mes para contar desde o dia seguinte ao da
notificacién do acto impugnado ou desde o dia seguinte a aquel no que se produzan os efectos
do silencio administrativo.

Tal e como establece o Criterio Interpretativo 1/2016, do Consejo de Transparencia y Buen
Gobierno, de acordo con reiterada doutrina xurisprudencial e coas previsions normativas
contidas nos artigos 122 e 124 da Lei 39/2015, poderanse interpoier recursos de alzada e
reposicion, respectivamente, respecto de resolucions presuntas en calquera momento fronte
a actos que non sexan expresos.

O Concello de Ourense non resolveu a solicitude de acceso 4 informacién polo que tendo
presentada a reclamacion con data do 17 de febreiro de 2022, debe admitirse a mesma por
estar presentada en prazo.

Quinto.- Analise do expediente

A Asociacién interesada solicitou acceso ao expediente- da Policia Local en relacién
coas terrazas de distintos locais de hostalaria que identifica.

O Concello no seu informe, considera que en principio o acceso ao expediente solicitado, é
informacién publica no que, salvo a disociacién dos datos de caracter persoal, non
concorrerian no mesmo limite algun dos establecidos na normativa de Transparencia, se ben
faise necesaria a apertura do tramite de audiencia aos terceiros cuxos dereitos e intereses
poidan resultar afectados polo acceso a informacion.

O dereito dos cidadans, e neste caso dunha Asociacion, de solicitar aos suxeitos incluidos
dentro do dmbito de aplicacién da Lei basica e da Lei autondmica en materia de Transparencia

calquera tipo de informacién, implica o dereito a recibir unha resposta documentada,
completa e satisfactoria, dado que a resposta deste tipo supdn unha ferramenta indispensable
para poder exercer o control da actuacion publica, resposta que neste caso non se produciu.

O artigo 20.1 da Lei 19/2013, establece que a resolucion na que se conceda ou denegue o
acceso debera notificarse ao solicitante e aos terceiros afectados que asi o solicitaron no prazo
maximo dun mes desde a recepcidn da solicitude polo érgano competente para resolver. Este
prazo poderd ampliarse por outro mes no caso de que o volume ou a complexidade da
informacién que se solicita asi o fagan necesario e previa notificacién ao solicitante.

Neste sentido, debe lembrarse 4 Administracién a necesidade de cumprir cos prazos
legalmente establecidos 4 hora de contestar as solicitudes de acceso que se lle presenten,
para facilitar o exercicio dun dereito de base constitucional como é o dereito de acceso &
informacidén publica e non dilatar no tempo o0 mesmo, o que resulta contrario ao espirito da
Lei, que previu un procedemento axil, cun breve prazo de resposta e dispén a creacion de
unidades de informacién nas administracions, o que facilita o cofiecemento por parte do
cidadan do érgano ante o que deba presentarse a solicitude asi como do competente para a
sUa tramitacion.

O respecto dos prazos establecidos na norma, alén de significar o cumprimento dunha obriga
legal, permite a adecuada garantia dun dereito que tanto a propia Lei 19/2013 como a
interpretacidon que da mesma fan os Tribunais de Xustiza cualifican como de configuracién
ampla e escasos limites. Neste sentido, resulta relevante lembrar que nos atopamos ante un
dereito de ancoraxe constitucional que debe ser destacado como un valor intrinseco ao
concepto de democracia (Sentenza n? 46/2017, do 22 de xufio de 2017, do Xulgado Central
do Contencioso-Administrativo n22 de Madrid, pronunciada no PO38/2016) e cuxa proteccién
e garantia, por tanto, ten que ter en conta esta natureza.

Debe lembrarse ao Concello que, de acordo co disposto no artigo 20.6 da Lei 19/2013, o
incumprimento reiterado da obrigacion de resolver en prazo ten a consideracion de infraccion
grave para os efectos da aplicacion aos responsables do réxime disciplinario previsto na
correspondente normativa reguladora.

En base aos feitos e fundamentos de dereito anteriormente expresados, a Comision da
Transparencia,

ACORDA

Primeiro: Estimar a reclamacién presentada por_, en representacion da
con data do 17 de febreiro de 2022, contra a desestimacion por
silencio administrativo da sua solicitude de acceso ante o Concello de Ourense ao Expediente

da Policia Local en relacidn coas terrazas dos distintos locais das ruas

do dito Concello.

Segundo: Instar a ao Concello de Ourense, a que, no prazo maximo de 10 dias habiles, tras a
finalizacion do trdmite de audiencia, responda & peticion de informacién solicitada,
respectando os limites dos artigos 14 e 15 da Lei 19/2013, do 9 de decembro, e o0 artigo 22 da
mesma lei, no que fai d@ formalizacién do acceso.

Terceiro: Instar ao Concello de Ourense, a que, no prazo maximo de 15 dias habiles, remita a
esta Comision da Transparencia copia do envio ao reclamante da informacidn solicitada.

Contra esta resolucion que pon fin 4 via administrativa unicamente cabe, en caso de
desconformidade, interpofier recurso contencioso-administrativo no prazo de dous meses,
contados desde o dia seguinte a notificacidon desta resolucién, ante a Sala do contencioso-
administrativo do Tribunal Superior de Xustiza de Galicia, de conformidade co previsto no
artigo 10.1 da Lei 29/1998, do 13 de xullo, reguladora da xurisdicion contencioso-
administrativa.

Santiago de Compostela, na data da sinatura.

